
13. Frumvarp

til laga um einkasöluheimild landsstjórnarinn á steinoliu.

(Lagt fyrir Alþingi 1917).

1« gr-
Landsstjórninni veitist heimild til að kaupa svo mikla steinoliu er 

henni þurfa þykir til þess að birgja landið, og selja hana kaupmönnum, kaup- 
fjelögum, sveitarfjelögum og öðrum samkvæmt reglugjörð fyrir steinoliuversl- 
unina, er landsstjórnin setur.

1 þessu skyni veitist landsstjórninni og heimild til að taka það lán, sem 
á þarf að halda til innkaupa á oliunni, til áhalda og reksturs.

2. gr.
Meðan landsstjórnin notar þessa heimild, er engum öðrum leyfilegt, að 

flytja hingað til lands steinoliu en landsstjórninni, nema með sjerstöku leyfi 
hennar.

3- gr.
Leggja skal árlega 6°/o á verð aðkeyptrar steinoliu með umbúðum og 

flutningskostnaði, sem að hálfu leyti renni i landssjóð, en að hálfu leyti i 
veltufjár- og varasjóð steinoliuverslunarinnar.

Að öðru leyti skal selja olíuna fyrir það verð, er liðlega svarar inn- 
kaupsverði og öllum kostnaði. -

Þegar versluninni hefur safnast svo mikið veltufje, að nægi til að reka 
með verslunina skuldlaust, fellur allur arðurinn af henni i landssjóð. Hvers 



árs arður, sem til kann að falla umfram hið ákveðna 6% álag, leggist í veltu- 
fjár- og varasjóð verslunarinnar, enda ber hann og það tap, sem verslunin 
kann að biða.

4. gr.
Landsstjórnin má þá fyrst nota þessa heimild, er hún hefur fengið 

bánka- eða handveðstryggingu, er hún álitur fullnægjandi fyrir þvi, að áreið- 
anleg verslunarhús selji landinu nægar birgðir af steinoliu fyrir eigi hærra 
verð en alment stórkaupamarkaðsverð er á hverjum tíma á þeim stað, sem 
olian er keypf, og segi slikum samningi eigi upp með minna en 1 árs fyrirvara.

5. gr.
Landsstjórnin skipar vel hæfan mann, er hafi forstöðu steinolfuverslun- 

arinnar og alla reikningsfærsluna á hendi. Landsstjórnin velur 2 verslunarfróða 
endurskoðunarmenn til að rannsaka alla reikninga og bækur verslunarinnar, 
og skal sú endurskoðun fara fram árlega eftir hendinni, og eigi sjaldnar en 
eftir hverja 3 mánuði. Landsstjórnin ákveður laun forstöðumannsins og end- 
urskoðenda.

6. gr.
Brot gegn 2. gr. laga þessara varða sektum alt að 100,000 kr., og’skal 

ólöglega innílutt steinolia upptæk, og andvirðið renna í landssjóð. Með brot 
gegn lögum þessum skal farið, sem með almenn lögreglumál.

7. gr.
Um leið og verslun landins með steinoliu byrjar, fellur vörutollur sá 

niður, sem ákveðinn er í lögum nr. 30, 22. okt. 1912 um vörutoll.
Með lögum þessum er úr gildi numin lög nr. 32, 22. okt. 1912 um 

einkasölubeimild landsstjórnarinnar á steinoliu.

Athugasemdir við lagafrumvarp þetta.

Frumvarp þessa efnis er borið fram samkvæmt itrekuðum óskum Al- 
þingis. Er ætlast til, að það komi i staðinn fyrir lög nr. 32, 20. okt. 1912.

Að öðru leyti er visað til eftirfarandi athugasemda við hverja einstaká grein.

Við 1. gr.
Gert er hjer ráð fyrir, að landið sjálft láti reka alla steinolíuverslun 

landsins og sje sú verslun sjálfstæð stofnun, þó hún sje landsins eign, og að 
landssjóður beri ábyrgð á skuldum hennar, að svo miklu leyti sem veltufjár- 
og varasjóður stofnunarinnar eigi hrekkur.

Ætlast er til að landsstjórnin fái heimild til að reka verslunina á hvern 
hátt, sem henni þykir arðvænlegast fyrir landið, og með eigin umbúðum og 
flutningstækjum, ef hún telur það arðvænlegra eða tryggara en að leigja þau 
at öðrum.



Og með því landssjóður á ekki neitt handbært Qe til að reka með 
slika verslun, verður landsstjórnin að hafa heimild til að taka nægileg lán til 
verslunarrekstursins og áhaldakaupa.

Við 2. gr.
Eigi er ætlast til þess að landsstjórnin megi afhenda öðrum einkarjett 

þann til að versla með steinoliu, sem lög þessi veita henni, en tryggilegra 
þykir þó að landsstjórnin geti, í einstöku tilfellum, veitt öðrum rjett til að 
flytja að steinoliu, og þá með þeim kjörum er hún ákveður.

Við 3. gr.
Þar sem ætlast er til að steinoliuverslunin byrji algerlega með iánsfje, 

þykir bæði ótrygt og illa viðeigandi að verslunin eigi safni sjer veltufje, og fje 
til að standast tap. Fyrir því er gert ráð fyrir, að 3°/o af verði steinolíunnar 
með umbúðum og venjulegum verslunarkostnaði, leggist í veltufjár- og vara- 
sjóð fyrirtækisins, en að 3°/o at fastákveðna álaginu falli í landssjóð.

Með þessu móti safnast versluninni smámsaman veltufje. En örðugt er 
að gera nákvæma áætlun um hversu miklu það mundi nema fyrst i stað, þar 
sem steinolíuaðflutningar hafa truflast svo mjög siðustu árin, og enginn getur 
sagt með vissu um hvaða verð verður á steinolíu næstu ár með umbúðum 
og flutningsgjaldi.

Sömuleiðis fer sleinoliunotkunin stórum vaxandi.
En tii þess þó að geta gert einhverja grein fyrir hvað tekjur landsins 

og verslunarinnar mundu nema í minsta lagi, ef bygt er á aðflutningnum eins 
og hann var jyrir styrjöldina, sem mun hafa verið nálægt 22150 tunnur árið 
1914, og gert er ráð fyrir að verð oliunnar með venjulegum verslunarkostnaði 
væri 22 kr., þá ætti versluninni að safnast um 14600 kr. fyrsta árið, og skatt- 
urinn i landssjóð að nema jafn miklu.

' Við 4. gr.
Gert er ráð fyrir að ef landsstjórnin á annað borð tekur i sinar hendur 

alla steinoliuverslun landsins, þá muni sú verslun eigi bráðlega verða lögð niður.
Verslunin verður því háð ýmsum stjórnum, og þykir því rjett, að kveða 

á um það i lögunum, að full trygging sje fyrir þvi sett, að það verslunarhús, 
er samið er við um oliusöluna erlendis, geti eigi brugðið skuldbindingar sinar, 
með þvi það mundi geta valdið landinu afarmikils hnekkis. Eins er kveðið á 
um það, að landsstjórnin megi ekki kaupa vöruna með hærra verði en stór- 
kaupamarkaðsverðið er á hverjum tima á þeim stað, sem varan er keypt. 
Ætti slíkt ákvæði eigi að valda neinni hindrun á framkvæmdinni, þó seljand- 
inn verði að setja veð. Loksins er gert ráð fyrir að iandið fái eins árs fyrir- 
vara, ef seljandi, sem samið er við, segir viðskiftunum upp. Er það gert til 
þess, að stjórnin hafi nægan tima til að flytja olíuviðskifti sín, ef með þarf, 
án þess að landið fyrir það þurfi að líða oliuskort.

Við 5. gr.
3á er lagt til, að landsstjórnin skipi framkvæmdarstjórann og endur-



skoðendur og ákveði laun þeirra. Aðra starfsmenn verslunarinnar er ætlast til 
að framkvæmdarstjórinn velji i samráði við landsstjórnina.

Það þykir nauðsynlegt, að endurskoðunin fari fram eftir hendinni, þar 
sem hjer er um verslun að ræða, sem fer oft fram undir gjörólikum kring- 
umstæðum.

Við 6. gr.
Eigi þykir ástæða til að skýra hana.

Við 7. gr.
Um leið og lög þessi öðlast gildi falla lög nr. 32, 20. okt. 1912 að sjálf- 

sögðu úr gildi. Og um leið og verslunin eftir lögum þessum byrjar, er lagt til 
að tollurinn á steinolíu samkvæmt vörutollslögunum falli niður.


